
				এই পাতাটির মুদ্রণ সংশোধন করা প্রয়োজন। 
808 কল্পদ্রুম।
ছ,ছ, পাইয়া" শৰে উৰ্দ্ধশ্বাসে ছুটতে লাগিল। ব্ৰহ্মা কহিলেন “ বরুণ, জামালপুরে আর যা কিছু আছে সংক্ষেপে বল ? ”
বরুণ। জামালপুর পূৰ্ব্বে অরণ্যপূর্ণ ব্যাঘ্র ভল্লুকের আবাস ভূমি ছিল। রেলওয়ে কর্তৃপক্ষের এই স্থানে শ্রমজীবীর সংখ্যা বেশী দেখিয়া হাবড়া হইতে ওয়াকর্মপ এবং অনেকগুলি আফিস উঠাইয়া আনিয়া স্থানটকে জঙ্গল কাটিয়া নগর করিয়া তুলিয়াছেন। এক্ষণে ইহাতে দিন দিন বিদ্যাশিক্ষার বিশেষ উন্নতি দেখা যাইতেছে। বর্তমান সময়ে ইহাতে একটা ইংরাজী বিদ্যালয়, একটা বালিকা বিদ্যালয়, দাতব্য সভা, যুবকগণের সভা, নেটব ইনিষ্টিটিউট প্রভৃতি সাধারণের হিতকর অনেক সভা ইত্যাদি আছে। ”
ক্রমে টুে,ণ মুঙ্গেরে আসিয়া উপস্থিত হইল। দেবতারা ষ্টেষণের বাহিরে আসিয়া দেখেন, মুঙ্গেরের প্রকাও দুর্গ তাহাদের সম্মুখে বিরাজ করিতেছে।
মুঙ্গের –
উপে। বরুণ কাক, গাঙ্গুলিদের খামার বাড়ীর দেয়ালের মত দেখা যাচ্চে ওটা কি ? বল না বরুণ কাক ? :
বরুণ । দেবরাজ চেয়ে দেখ সম্মুখে মুঙ্গের কেল্লা । ইন্দ্র। এ কেল্লা নিৰ্ম্মাণ করে কে ? বরুণ ৷ লোকের মনে সংস্কার অাছে এই কেল্লা জারাসন্ধ রাজার ছিল । তৎপরে মুসলমানদিগের সময়ে নবাব হোসেনের হস্তগত হইয়া সা স্বজার হস্তে যায়। পরে মীর কাসিমের সময় ইঙ্গর পুনরায় সুন্দর রূপে মেরামত হয় । এক্ষণে ইহা ইংরাজরাজের অধীনে আছে এবং ইহার প্রশস্ত ক্রোড়ে কতকগুলি ইংরাজ সদাগর বাস করিতেছেন। তদ্ভিন্ন মুঙ্গের জেল আফিস আদালত চর্চ ইত্যাদি এই ফোর্টের মধ্যেই আছে । ’
ক্রমে সকলে কেল্লার সন্নিকটে উপস্থিত হইলে বরুণ কহিলেন “ ওদিকে দেখ ইংরাজদিগের গোরস্থান।
নারা । কবর স্থানটী বড় সুন্দর স্থানে নিৰ্ম্মাণ করা হইয়াছে। বলিতে কি একেবারে গঙ্গাগর্ভে। এই সমস্ত কবরে যে কোন পাপী থাকুন, নিঃসন্দেহ তিসি গঙ্গালাভ করিয়া উদ্ধার হইয়াছেন।
দেবতারা ফোর্টের মধ্যে প্রবেশ করিয়াই দেখেন প্রাচীরে অনেকগুলি হিন্দু দেব-দেবীর মূৰ্ত্তি অঙ্কিত রহিয়াছে। নারায়ণ কহিলেন, দখ বরুণ

